
Пред 25 години, светот им вети на 
децата дека ќе направиме се што 
е во наша моќ за да ги заштиме и 

унапредиме нивните права, ќе им овозможиме 
да напредуваат, да учат, да растат, дека ќе 
го слушаме нивниот глас и ќе им помогнеме да 
го достигнат својот целосен потенцијал. Но, 
и покрај нашата секојдневна грижа, постојат 
голем број на деца зад нас, до кои нашата 
помош колку и да е честа никогаш нема да биде 
доволна...

По повод 25 годишнината од Конвенцијата 

за правата на детето и одбележувањето на 

Светскиот ден на детето, а во рамки на Програмата 

за одбележување на „Св. Матеј“ - Денот на 

даночниците, вработените во Управата за јавни 

приходи и оваа година донираа парични сретства, 

со кои се обезбеди хуманитарен прилог за ЈУ „Дом 

за доенчиња и мали деца - Битола“.

 

 

Во соработка со Домот и нивните потреби, 

обезбедена е бебешка опрема во вредност од 

93 илјади денари, како симболичен прилог на 

вработените во Управата за јавни приходи со кој се 

надеваме дека ќе придонесеме за подобра грижа за 

најмладите.

Донираниот прилог е наменет за 79 доенчиња и 

деца до три годишна возраст кои престојуваат во 

Домот за доенчиња и мали деца во Битола, како 

единствен од ваков вид во Република Македонија. 

Токму денес, сакаме да испратиме јасна порака 

дека децата заслужуваат безусловна грижа 

и љубов која е обврска на сите општествени 

чинители, на семејството и институциите. Децата 

се рамноправни членови на секое општество и 

најмногу од сите треба да ги почитуваме и штитиме 

нивните права.

Хуманитарната акција под мотото „Биди човек, 

биди хуман!“ се одржува традиционално по трет 

пат во соработка со Синдикалната организација на 

УЈП.

